
... Ман барои шумо бародарӣ хайрхоҳ ҳастам. Ман шуморо 
ба ташхиси ҳақ аз ботил фаро мехонам то ҳалок нашавед ва ба 
шинохти растгӯ аз дурӯғгӯ даъват мекунам то дар зиён намонед; 
Чароки шумо аз рӯзи нахустин то имрӯз, ҳамвора дар зиён будайед; 
Чунонки Парвардигоратон фармудааст: ٍنْسَانَ لَفِي خُسْر   (Аср/2) ваاإنَِّ الْ�إِ
раҳойии шумо аз зиён дар гарави ду чиз аст, ҳамчунонки парвози 
парандагон ба осмон дар гарави ду бол аст ва он ду чиз, ҳамоно 
имон ва амали солеҳ аст; Чунонки фармудааст: وَعَمِلـُـوا اآمَنُــوا  الَّذِيــنَ   اإلَِّ� 
ِالحَِــات  Аммо имон, эътиқод ба ҳақ ва адами эътиқод .(Аср/3) الصَّ
ба ботил аст ва ин танҳо бо шинохти ҳақ ва ботил ҳосил меояд 
ва аммо амали солеҳ, чизе ҷуз амал ба лавозими ҳақ ва парҳез аз 
лавозими ботил нест ва ин низ танҳо бо шинохти ҳақ ва ботил 
ҳосил меояд. Пас, шинохти ҳақ ва ботил, пояи имон ва амали 
солеҳ аст ва ин ду бо шинохт оғоз мешаванд. Масали шинохт 
нисбат ба ин ду, масали пей нисбат ба сохтумон ё сар нисбат ба 
бадан ё намоз нисбат ба сойири аъмол аст. Оё агар сохтумоне 
пей надошта бошад, бар ҷои худ устувор мемонад?! Ё агар касе 
сар надошта бошад, сойири аъзои баданаш ба ӯ суд мерасонад?! 
Ё агар касе намоз нахонад, ҳаҷ ва рӯзаи ӯ пазируфта мешавад?! 
Ба ҳамин сон, агар касе маърифат надошта бошад, мӯъмин нест 
ва амали солеҳаш ба ӯ суд намерасонад. Ба шумо рост мегӯям: 
Агар касе миёни Сафо ва Марва ё овехта ба пардаҳои Каъба, бо 
амали солеҳи ҳамаи ҷинну инс бимирад дар ҳоле ки ҳақ ва аҳли 
онро аз ботил ва аҳли он нашинохта, ҳамоно ба марги ҷоҳилият 
мурда ва ба дӯзах дар омадааст. Пас, аз инҷо воҷиб мешавад бар 
шумо ки ҳақ ва аҳли онро аз ботил ва аҳли он бишиносед ва ин 
шинохтро бар ҳар амали солеҳӣ муқаддам бидонед ва огоҳ бошед 
ки бидуни ин <<Маърифат>>, ҳеҷ имоне барои шумо нест ва ҳеҷ 
намозу рӯза ва ҳаҷҷу закоте ба шумо суд намерасонад ва шумо аз 
зиёнкорон хоҳед буд ...

Фарозӣ дигар аз номаи он ҷаноб ки дар он бар зарурати 
шинохти ҳақ ва ботил пой мефишорад.

Линки матлаби
боло

Лутфан бар рӯӣ линки мавриди назари худ клик кунед.*

